
Әңгімелесу барысында 
өңір аралық ынтымақтастықты 
дамыту мәселесіне назар ауда
рылды. Қазақстан Шыңжаң 
өлкесімен өнеркәсіп, көлік, 
логистика, ауыл шаруа шы лы
ғы және туризм секілді көпте
ген бағыт бойынша табысты 
қарымқатынас жасап отыр.

Кездесуде ҚасымЖомарт 
Тоқаев Қазақстан Қытаймен 
стратегиялық серіктестік пен 
мәңгілік достық рухында жан
жақты ынтымақтастықты те
рең детуге баса мән беретінін 
айтты. Мемлекет бас шысы 
екі ел арасында барлық дең
гейде белсенді әрі сенімді сая
си диалог қалыптасқанына 
тоқталып, ҚХРды Қазақ
станның басты сауда серік тес
терінің бірі ретінде атап өтті.

– Қытай Халық Республи
касының Төрағасы Си Цзинь
пин мырзаның былтыр қа
зан айында Қазақстанға 
жасаған сапары өте сәтті 
болғанын айтқым келеді. Бұл 
СOVID пандемиясы салда
рынан болған ұзақ үзілістен 
кейінгі бірінші сапар екенін 
атап өттік. Біз өте маңызды 
келісімдерге қол жеткіздік. 
Екі елдің үкіметтері мен 
тиісті аймақ басшылары
на ең жоғары деңгейде қол 
жеткізген уағдаластықтарды 

табысты жүзеге асыру міндеті 
жүктелді, – деді Президент.

Өз кезегінде Ма Синжуй 
қонақ жайлық көрсеткені үшін 
ҚасымЖомарт Тоқаевқа ал
ғыс айтып, ҚХР Төрағасы 
Си Цзинь пин нің сәлемін 
жеткізді.

– Менің сапарымның не
гізгі мақсаты – ҚХР Төр ағасы 
Си Цзиньпин мен Сіз дің 
араңыздағы маңызды стра
тегиялық келісімдерді жүзе
ге асыру. Біз Қытайдың бір 
өлкесі ретінде еліміздің баты
сындағы мемлекеттермен қа
рымқатынастарды ны    ғай  
туға жауаптымыз. Қа зақ   стан 
– біз үшін өзара ын ты   мақ тас
тықтың басым ба ғы  ты. Жал
пы, Қы тай мен Қа  зақ станның 
ынты мақ тас ты ғы Шыңжаң 
арқылы жүзеге асы ры лады, – 
деді Ма Синжуй.

Кездесу соңында  Прези
дент Шыңжаң басшысының 
Қазақстанға сапары өңір
аралық байланысты терең
детіп, оның бағытбағдарын 
нақтылай түсуге тың серпін 
беретініне назар аударды.

Сондайақ ҚасымЖомарт 
Тоқаев Си Цзиньпиннің ҚХР 
Төрағасы болып қайта сайла
нуына байланысты оған ізгі 
тілегін жолдап, сәттілік тіледі.

ӨҢІРАРАЛЫҚ 
БАЙЛАНЫС 
ТЕРЕҢДЕЙ ТҮСЕДІ

COVID-тің ӨКПЕДЕГІ ІЗІ

Мемлекет басшысы Қасым-Жомарт Тоқаев ҚКП 
ОК Саяси бюросының мүшесі, ҚХР Шыңжаң-Ұйғыр 

автономиялық ауданы ҚКП партия комитетінің 
хатшысы Ма Синжуйді қабылдады.

Президент даңқты спорт
шыны таяуда ЛасВегас қала
сында өткен UFC турнирінде 
жеңіске жетуімен құттықтады. 

ҚасымЖомарт Тоқаев 
Шавкат Рахмонов секілді  
мық ты атлеттердің жеңіске 
деген ерікжігері мен же тіс тігі 
өскелең ұрпақты жігер лен
діретінін, салауатты өмір сал
тын ұстануға ынталандыраты
нын айтты.

Сонымен қатар Президент 
спортшының алдағы уақытта 
биік белестерді бағындыра 
беруіне тілектестік білдірді.

Өз кезегінде Шавкат Рах
монов арнайы қабылдағаны 
үшін ҚасымЖомарт Тоқаевқа 
алғыс айтты. Сондайақ ол 
жанкүйерлердің үмітін ақтап, 
еліміздің мерейін асқақтата 
беретінін жеткізді.

СПОРТШЫНЫ 
ЖЕҢІСІМЕН 
ҚҰТТЫҚТАДЫ

Мемлекет басшысы аралас жекпе-жек шебері 
Шавкат Рахмоновты қабылдады.

Ал біздің облыста мамандардың 
айтуынша, туберкулез бойынша 
тұрақты эпидемиологиялық жағ
дай қалыптасқан. Кейінгі 5 жылда  
аурушаңдықтың төмендеу қарқыны 
байқалады.  Мәселен, 2018 жылы 
100 мың тұрғынға шаққанда 53,6 
(422 жағдай) болса, былтыр 100 мың 
тұрғынға шаққанда 49,2ге (407 
жағдай)  төмендеген. 20202021 жыл
дары ауруды анықтау жұмыстары  
карантиндік ісшаралар салдарынан 
бәсеңдеген. 

– COVID19 жұқпалы кеселі өз 
әсерін тигізді. Алғаш анықталған нау
қастардың 57,5%ның коронавирус
пен ауырғаны ресми түрде тіркелген 
болса, солардың ішінде 70%да рент
генография суретінде пневмониядан 
кейінгі фиброзды  өзгерістер қалған, 
яғни, ауырып жатқан науқастардың 
иммунитетінің төмендеуі салдары
нан туберкулез жұқтыруы мүмкіндігі 
жоғарылаған. Сонымен қатар, об
лыс бойынша ересектер арасында 
денсаулық индексі (ДИ) көрсеткішінің 
төмендігін байқауға болады, яғни,  
тұрғындардың 45,2%ын әртүрлі ау
рулармен есепке алынған науқастар 
құрап отыр. Оның  ішінде 58,5%ы – 

тыныс алу жолдарының аурулары. Де
мек, денсаулығы нашарлаған адамның 
иммунды жүйесі әлсіреп, туберкулезге 
шалдығу көрсеткіші жоғарылайды. 
Ал жаңадан тіркелген балалардың 
63%ы туберкулезбен ауыратындар
мен қарымқатынаста болған, 67%да 
қарымқатынастан соң  алғашқы  2 
жыл ішінде анықталып отыр. Тубер

кулез – өздеріңіз білетіндей, әлеу
меттік ауру. Анықталған барлық 
жаңа деректердің ішінде негізгісі  –
жұмыссыздар  40,3%, мүгедектер 5% 
және зейнеткерлер 22,3%ды құрайды, 
қалғаны – студенттер, оқушылар, 
ұйымдастырылмаған, әртүрлі салада 
жұмыс істейтіндер, – дейді облыстық 
фтизиопульмонология орталығының 

директоры   Әбдіғабит Әбләзім.
Сондайақ, мамандар  балалар 

мен жасөспірімдер арасында  ту
беркулез дертінің ін деттік ахуалы  
күрделі мәселенің бірі екенін айтады. 
Десе де,  аурушаңдық көрсеткіш бұл 
контингент  арасында былтырмен 
салыстырғанда төмендегені белгілі 
болды. 

ДЕНСАУЛЫҚ

Дүниежүзілік денсаулық сақтау ұйымы 1993 жылдан бастап 
туберкулезді жаһандық проблема деп жариялағаны белгілі. 

Содан бері, жыл сайын 24 наурыз – Дүниежүзілік туберкулезге 
қарсы күрес күні болып аталып өтіледi. ДДҰ мәліметтері бойынша 
туберкулез бүкіл әлемде адам өлімі себептерінің ондығына кіреді. 

Есепке сәйкес, 2018 жылы әлем бойынша 10 миллионға жуық 
адам туберкулезбен ауырған.

БҮГІНГІНІҢ БАТЫРЫ

ЖҮРЕК 
КҮШІ 
ТУЛАҒАН 
ЖАУЫНГЕР
Шавкат 
Рахмонов 
кім?

Қазақтың атын асқақтатқан дарабоз 
дарындарымыз баршылық. Солардың 

арасында Димаш Құдайбергеннің есімі 
ерекше. 2019 жылы Астанаға оның 

концертін көру үшін алпыстан астам елдің 
адамдары арнайы келді. «Бізді Димаш 

біріктіреді. Әлем қазақша ән салып 
тұрғандай», – деді олар. Димаштың даусын 

сүйген көптеген шет ел азаматы қазақша 
үйренуге құштарланды. 

Дәл осындай дәрежеге жеткен тағы 
бір қазақ шықты. Ол – спортшы, ережесіз 

жекпе-жек өнерінің жұлдызы 
Шавкат Рахмонов.

Расын айтқанда, жанкүйерлер 
аталған ойында тең нәтиже тіркелсе 
де оны жоғары бағалар еді. Өйткені, 
қарсылас құрамында тәжірибелі ой
ыншылар жетерлік. Олар әлемнің 
алдыңғы қатарлы клубтарында доп 
тебеді. Әрбірі – ойын тағдырын 
шешіп кете алатын дарабоз. 

Қос құрама 2024 жылғы Еуропа 
чемпионаты іріктеу сатысында H то
бында сынға түсіп жатыр. Алғашқы 
турда Дания өз алаңында Финлян
дияны 3:1 есебімен сенімді түрде 
тізе бүктірді. Ал қазақстандық фут
болшылар елордада Словенияға 1:2 
есебімен есе жіберіп қойды.

ЖҰЛДЫЗДЫ СӘТТІҢ 
ЖАРҚЫЛЫ
ҚАЗАҚ ФУТБОЛЫНДАҒЫ
АЙТУЛЫ ЖЕҢІС

Еуропаның беделді басылымдары футболдан Қазақстан 
құрамасының Данияны жеңгенін сенсация ретінде бағалап отыр. 

Даниялықтар қай кезде де әлемдік футболда алдыңғы қатарда 
келеді. Олардың екінің бірінің ығына жығылуы мүмкін емес. Десе 

де, бұл жолы олар елордада сүрінді. Қазақстандық футболшылар 
екі доп айырмасымен жеңіліп жатқан еді. Кейінгі он бес минутта 

мінез танытып, жеңісті қолдан жұлып алды. 

1961 жылы фин ақыны және 
драматургі Арви Киим Халықаралық 
театр күнін атап өту жайлы ұсыныс 
жасап, оны ЮНЕСКО жанынан 
құрылған Халықаралық театр инсти
туты ресми түрде қолдап, бекітеді. 
1962 жылы 27 наурыз күні Париждегі 
ЮНЕСКОның штабпәтерінде ал
ғаш рет Театр күні аталып өтеді. Сол 
жылы белгілі француз жазушысы Жан 
Кокто әлем театр жұртшылығына 
өзінің жолдауын оқыды. Содан 
бері дәстүрге айналған бұл жолда
уды Халықаралық театр институ
ты әр жылы әлемнің белгілі театр 
қайраткеріне «Театр және әлем ха
лықтар арасында» атты тақырыпта 

жолдау дайындауды ұсынып, оны 
бірнеше тілге аударып, сан мыңдаған 
көрермен жиналған кешкі спектакль
дер алдында сахнадан оқу үрдісі пайда 
болған.

Бұл тек қана театр ұжымдарының 
мерекесі емес, барша театрды сүйетін 
қауымның мерекесі болып есептеледі. 
Мерекені халықаралық деңгейде 
атап өту жайлы қаулы бар да, қалай, 
қандай үлгіде өткізу жайлы ортақ 
ұстаным жоқ. Оны әр елдің театр
лары әртүрлі үлгіде өткізеді. Театр 
қызметкерлерінің шағын кештерінен 
бастап кең көлемде халықтық мере
келік ісшараларға ұласып кете береді.

27 НАУРЫЗ – ХАЛЫҚАРАЛЫҚ ТЕАТР КҮНІ

Халық жазушысы Ғабит Мүсірепов «Театр – қас сұлудың көз 
жасындай мөлдір өнер» деп баға берген. Жаныңды тазартып, 
рухани кемелдік сыйлайтын сахнаның киесі бар екені даусыз. 

27 наурыз – Халықаралық театр күні сол себепті ерекше 
тойланып, айрықша аталып өтіледі.

Облыстық ауыл шаруашылығы 
басқармасының мәліметінше, өткен 
жылмен салыстырғанда жалпы егін 

көлемі 7 мың гектарға артады. Атап 
айтқанда, күріш 5,3 мың, малазықтық 
дақылдар 2,3 мың, картоп, көкөніс, 

бақша дақылдары 222 гектарға ұлғай
мақ. Әрине, егіннің қамы ең басты 
қажеттілік – су жағдайына байла
нысты. «Осыған орай вегетация ке
зеңінде су лимиті белгіленгеннен 
кейін егін көлемі қайта нақтыланады» 
дейді мамандар. 

Облыс әкімінің тікелей бастама
сымен өткен жылы тұрғындар үшін 
әлеуметтік маңызды дақылдарды 

егіп алуға арнайы жер телімдері 
қарастырылған болатын. Игі баста
ма биыл да жалғасады. Бұл мақсатта 
қала мен аудандарда 3 мың гектар жер 
дайындалмақ. 

Қазірге дейін көктемгі егінге қа
жетті тұқым, минералды тыңайт қыш, 
жанармай мен техни калардың да
йындығы жоспарға сай жасалған. 

«СБ» ақпарат

ДИҚАНДАР ДАЛА ҚОСЫНА ШЫҚТЫ
Биыл Сыр диқандары 195,6 мың гектар алқапқа егін егуді 

межелеп отыр.Оның ішінде 83,9 мың гектарға басты дақыл – күріш 
себілмек. Өткен жылдың күз айында 4,8 мың гектар күздік бидай 

егіліп, 42 мың гектарға тарта сүдігер айдалған болатын. Ал қазіргі 
күні 2,2 мың гектар жаздық бидай, 1,3 мың гектар мақсары, 

7,4 мың гектар жоңышқа егілді.

ШЫНАЙЫ 
ӨМІР 
АЙНАСЫ

Қазақстан – біртұтас унитарлық 
мемлекет болғанымен оның Алтай-
дан Атырауға, Ертістен Еділге дейін 
құла шын кең жайған ұлы даласын-
да бір-біріне жақын әрі бір-бірінен 
ерекшеленетін аймақтары бар екендігі 
белгілі. Бұл аймақтарда тұратын халық 
географиялық, әлеуметтік, тарихи, мә-
де ни құндылықтары, т.б. толып жатқан 
салт-дәстүрімен бір-бірінен ерек ше-
ленгенімен, қасиетті қазақ тілінің  
арқасында  тұтастыққа бірігеді. 

Қазақ тілінің біртұтастығы мен 
бірқалыптылығы, қоғамды біріктірушілік 
қызметінің маңыз дылығы туралы қазақ 
кәсіби лингвистикасының негізін қа-
лаушы, профессор Қ.Жұбанұлы былай 
дейді: «...Басқасын қо йып, бірлескен 
қоғамның ішкі қатынасының негізгі ай-
насы болатын тілді алсақ, қазақ тіліндей 
бір өңкейлікті, бір қалыптылықты басқа 
тілдерден өте сирек ұшыратуға болады. 
Қазақ тілінде ешбір диалекті жоқ деу-
ге болады. Осы күні ғана болар-болмас 
жарқыншақ барын сезіп жүрміз. Сон-
да да бұл сияқты тіл бірлігі маңайдағы 
тілдердің ешқайсысында жоқ. 4-5 мил-
лиондай көп халық қазақ жеріндегі 
ұшсыз, қиырсыз шалқыған кең даланы 
алып жатып тұрып, қалайша мұндай 
тіл тұтастығын жасай алды деген сұрау 
таңданбастай нәрсе емес. Мұнан 5-6 есе 
аз, жері мұныкінен 20 есе шағын тілдердің 
ішкі айырмашылығы сонша күшті, қайбір 
диалектілерді ол тілге қосудың өзі даулы 
болып қалады. Тілдегі мұндай тұтастық, 
бір өңділік тұрмыста ұзаққа созылған 
тығыз қатынас болғандығын көрсетеді. 
Ондай тығыз қатынас болмаса, өзі келіп, 
неше түрлі елден құралған бір халықтың 
тілі мұншама бірікпеген болар еді. Осы 
тығыз қатынас Ресейге қарамас бұрын 
болғаны анық. Ресейге қарағаннан кейін 
қайта қатынас әлсіреп, қазақ елінің бірлігі 
ыдырап, қоғам организмдері ұсақталып, 
осыған сәйкес қазақтың бұрынғы тұтас 
мәдениетінің тігістері сөгіліп, ұсақ талып, 
жарықшақталып, бы тырауға айналғанын 
көреміз» [Жұ банұлы Қ. Төңкеріс және 
қазақ тың ұлт тілі //Жұбанұлы Қ. Қазақ тіл 
білімінің мәселелері / Құраст. Ғ.Әнес. – 
Алматы: «Абзал-Ай» баспасы, 2013. 439-
бет]. 

Дүниеде бір халықты дін біріктірсе, 
екінші халықты же тілген ұлттық санасы, 
үшін шісін дәстүр-салты бірік тіреді. Ал 
біздің ұлт қазақ тілі арқылы бірігеді. Ахмет 
Байтұрсынұлы: «Еділден бас тап Ертіске 
дейін, Оралдан бас тап Ауғанға шейін 
қазақта тіл де бір, емле де бір. Қойшы, 
түйеші, биеші емлесі деген қазақта жоқ 
нәрсе. Тоқсандағы шалының, тоғыздағы 
баласының – бәрінің емлесі біреу-ақ...» 
– дейді [Байтұрсынұлы А. Қазақша сөз 
жазушыларға // Байтұрсынұлы А. Тіл 
тағылымы (қазақ тілі мен оқу-ағартуға 
қатысты еңбектері). – Алматы: Ана тілі, 
1992. 440-бет]. 

Міне, бұл – қазақ тілінің өткен ғасыр-
дың басындағы жағдайы. Мұнан шы ғатын 
қорытынды шаруашылықты басқару мен 
оны ұйымдастыратын эко номикалық 
инс титуттар, қоғамды билеу және басқару 
қызметтерін жүзеге асы ратын саяси инс-
титуттар, ғылым мен білімнің, өнердің 
дамуына және қоғам дағы моральдық 
құндылықтарды қолдауға ықпал ететін 
рухани саланың институттары, әлеуметтік 
жүйенің негізгі және маңызды саласы бо-
лып саналатын отбасы институты қазақ 

қоғамының бірлесіп өмір сүруінің тұрақты 
формаларын қалыптастырды. Сол әлеу-
меттік институттардың көмегімен адам-
дар арасындағы қарым-қатынастар 
белгілі бір тәртіп пен стандарттарға 
келтіріліп, олардың мінез-құлықтары мен 
іс-әрекеттері реттеліп отырады. Соның 
нәтижесінде тұтас қоғам өмірі дұрыс 
ұйымдастырылып, оның тұрақтылығы 
қамтамасыз етіледі. Тілі де өзге тілдер 
сияқты жік-жікке бөлінбей, Қазақ 
елін бір қылып, қоғамын бірлестіріп, 
өз сөйлеушілерінің басын қосып, бір 
текті мәдениет тұрғызуға қызмет етті. 
Бір тілде сөйлейтін адамдардың арасы-
на жік түсіп, сол тілдің екінші бір өмір 
сүру формасына ауысуы не өзге тілдің 
ықпалына түсуі қоғамдағы мәдени және 
саяси өзгерістердің болуына тығыз бай-
ланысты. Еліміздегі қазіргі қалыптасып 
отырған тілдік ахуалға қарасақ, онда екі 
мықты тілдің: мемлекетқұрушы ұлттың 
ана тілі – қазақ тілінің және кеңестік 
заманда ұлы тіл ретінде насихатталып, 
билік тіліне айналған – орыс тілінің жа-
рыса қолданылуын көруге болады. 

Елдегі саяси, әлеуметтік, мәдени 
құндылықтардың да өзгеруі тілдік ахуалға 
әсер етпей қоймайды. Саяси жүйедегі 
осындай ауыс-түйістермен бірге қазіргі 
күні елдегі демографиялық ахуалдың да 
мемлекетқұрушы ұлт – қазақтардың пай-
дасына қарай шешілуде. Қазіргі кезде 
2021 жылы жүргізілген ұлттық санақтың 
қорытындысы бойынша қазақ ұлтының 
үлесі 70,4%-ға жетті. Бұл Қазақстанның 
моноұлтты мемлекет ретінде қалыптасып 
келе жатқанын білдіреді. Сондықтан 
адам ағзасына батпандап кірген аурудың 
да мысқалдап шығатынын, оған жақсы 
ем мен уақыт керек екендігін ескерсек, 
қазақ тіліне де дамып, өз мәртебесіне 
сай  қызмет етуі мен қолданыс аясының 
кеңеюіне сондай жағымды фактор мен 
уақыт керек. Сондай жаңа қадам қазіргі 
күні қазақ тіліне жүргізіліп жатқан тіл ре-
формасы – әліпби ауыстыру мәселесінде 
оң шешімін табуы тиіс. Алдағы уақытта 
қазақ қоғамында көптен айтылып 
жүрген, тіпті арманы болған Мемлекеттік 
тіл туралы заң қабылдануы қажет. Сон-
да Қазақстанның саяси тәуелсіздігі 
мықтыланып, еліміздің лингвистикалық 
егемендігі орнайды.

Қазақ тілі графикаланған, стандарт-
талған және модер низацияланған тіл 
ретінде қазір де  халқына қызмет ету-
ге жарамды. «Тілдің міндеті – ақыл дың 
аңдауын аңдағанша, қиялдың мең зеуін 
меңзегенінше, көңілдің түюін түй генінше 
айтуға жарау. Мұның бәрін жұмсай білетін 
адамы табылса, тіл шама қадырынша жа-
райды», – деген Ақаңның сөзін есімізге 
алсақ, оны жарамсыз тіл етіп отырған 
өзіміз. Сондықтан қазақ тілін емес, 
қазақтың өзін, санасын құтқару керек.  
Президентіміз Қ.Тоқаевтың «қазақ тілін 
этносаралық тіл ретінде дамыту керек» 
деуінен болашақта ел аумағында барлық 
қарым-қатынаста бірден-бір негізі тіл 
қазақ  тілі болатынын аңғару қиын емес. 
Демек қазақ тілін дамытуға осындай 
мемлекеттік қамқорлық пен халықтың 
қолдауы керек.

Аман  АБАСИЛОВ,
Қорқыт ата атындағы Қызылорда 

университетінің қауымдастырылған 
профессоры, филология ғылымдарының 

кандидаты

ПРЕЗИДЕНТ РЕФОРМАЛАРЫ
Әрбір халықтың ұлт ретінде сақталуы мен дамуының өзіндік айқын 

ерекшелігі, басты белгісі болады. Күллі түркі халқының, оның ішінде 
қазақтың ұлт ретінде ұйысуы мен болашақта дамуының басты тірегі 

– оның қасиетті тілі. Сондықтан да ұлы дала ойшылдары әл Фараби, 
Қорқыт ата, Ж.Баласағұни, М.Қашқари, А.Йассауилерден бастап 

Абай, А.Байтұрсынұлы, Б.Момышұлы, бүгінгі Президентіміз Қ.Тоқаев  
тілдің этносты сақтайтын, біріктіретін бірден-бір идеология екенін 

айтып келеді.

ТІЛ ҰЛТТЫ 
САҚТАЙДЫ, 
БІРІКТІРЕДІ

Атап айтқанда, облыс бойын-
ша  0-17 жас аралығындағы ба-
лалар арасында аурушаңдық 
көрсеткіші былтыр 100 мың балаға 
шаққанда 15,8-ді (49) құрап, 2021 
жылмен салыстырғанда 14,6%-ға 
төмендеген.  Одан бөлек,  жылдан-
жылға тубер кулездің жұқпалы 
түрінің тө мендеуі байқалады. 
Мәсе лен,  былтыр барлық жаңа 
жағдайдың тек 37,1%-ын ғана ту-
беркулез таяқшасын  бөлетін 
науқастар құраған, ал анықталған 
науқастардың 62,9%-ы туберкулез 
таяқ шасын бөлмейтін болған. 

– Ауруды және оның дәрі-
лерге тұрақты түрін ерте анықтау 
үшін Дүниежүзілік денсаулық 
сақтау ұйымы ұсынған ха лық аралық 
стандарттарға сәй кес туберкулезді 
бак терио логиялық және молеку-
л яр лық-генетикалық диаг нос ти-
калаудың жеделдетілген әдіс тері 
енгізілді. Қазіргі кезде облыста ау-
руды және оның тұрақты түрлерін 
тез анықтауға, диагностикалауға 
арналған құрал-жабдықтармен 
қала бойынша облыстық фти зио-
пульмонология орта лығы және 
аудандық дең гейдегі зертхана-
лар қамта ма сыз етілген (барлығы 
7 аппарат XpertMTB/RIF). Бұл  
туберкулездің нақты түрін анықтауға 

және тубер кулез қоздырғышының 
сезім талдығына сәйкес қажетті ем 
тағайындауға мүмкіндік береді. 
2019 жылдың қаңтар айынан ба-
стап фтизиопульмонология 
орталығында «Bioner» аппараты 
жұмыс істейді, ол 3,5 сағат ішінде 
изониазид, рифампицин препарат-
тарына және 2-қатардағы дәрілерге 
сезімталдығын зерт тей отырып, 
туберкулез микобактериясының 
ДНҚ-сын анықтайды. Соны-
мен қатар, туберкулез мико-
бактериясын дәл анықтау үшін 
бактериоскопиялық және бак-
териологиялық әдістер қолда-
нылады (патогенді арнайы қоректік 
ортаға себу арқылы анықтау). 2018-

2019 жылдары USAID желісі бойын-
ша Арал, Қармақшы, Жаңақорған 
аудандарында және Жаһандық 
қордың есебінен Қазалы, Сырдария, 
Шиелі аудандарында G-xpert аппа-
раттары жеткізілді. Қазіргі уақытта 
туберкулезді ерте диагностикалау 
үшін жеті G-xpert, бір «Bioner» ап-
паратында зерттеулер жүргізілуде, 
– деді орталық директоры. 

Мамандардың айтуынша, 
жылдан-жылға стационарды ал-
мастыратын технологияларды 
қолдана отырып, туберкулезбен ау-
ыратын науқастардың стигмасын, 
қы сымын бол дырмау үшін паци-
ентке бағдарланған тәсіл, алғашқы 
медициналық-әлеу меттік көмек 

мекемелерінде  мобильді топтар-
да бақы  ланатын емдеу жүргізу, 
бейнебақылау  ар қылы емдеу 
кеңейіп келеді. 2014 жылдан бас-
тап республика бойынша біздің 
облыс ал ғаш қылардың бірі болып 
жергілікті бюджет тен туберкулезбен 
ауыратын науқас тарға әлеуметтік 
көмекке үздіксіз қаражат бөлуде. 
Мәселен, былтыр 226026,6 мың 
теңге то лығымен игерілген, 1230 
науқас айына 31800 теңге көлемінде 
қаржылық көмек алған.

Жоғарыда айтып өтке німіздей, 
24 наурыз –  Дүние жүзілік тубер-
кулезге қарсы күрес күні. Биылғы 
ұран –  «Біз туберкулезді жеңе ала-
мыз!» Елімізде аурудың алдын алу, 

анықтау және емдеу тегін және мем-
лекет есебінен жүзеге асырылады.

Ауруды ерте анықтаудың 
және нәтижелі емдеудің маңызды 
аспектісі халықтың ол туралы жал-
пы хабардар болуы және жалған 
пікірлердің таралмауына тікелей 
байланысты. Туберкулез – кез 
келген адам жұқтыруы мүмкін ауа 
арқылы таралатын жұқпалы ауру. 
Оған қарсы ұлттық науқан тубер-
кулезден зардап шеккен адамдар-
ды стигмадан, кемсітушіліктен, 
әлеуметтік оқшаулаудан қорғау 
және осындай жағым сыз жайт-
тармен күресу үшін күш-жігерді 
біріктіруге ерекше көңіл бөледі.

COVID-тің ӨКПЕДЕГІ ІЗІ

Екінші турдағы өзара кез-
десуге екеуі түрлі көңіл-күйде 
жетті. Алғашқы жеңісіне тоқ-
мейілсіген даниялық құрама бұл 
жолы оп-оңай үш ұпай олжалап 
кетеміз деп ойласа керек-ті. 

Бірінші кезеңде олар жеңіске 
бір табан жақын тұрған еді. 
Даниялық футболшы Расмус 
Хёйлунн 21, 36-минутта қос гол 
соғып, кездесу тағдырын шешіп 
қойғандай көрінді. Алаң иелері 
білгенінен жаңылып жатты. 
Болмашы қателіктерге бой ал-
дырды. 

Қазақстандық бас бап-
кер  Магомед Адиев үзілісте 
шәкірттерін қайрап шыққандай. 
Екінші кезеңде қазақстандық 
құрама түрленіп сала берді. 
Алғашқы минуттан белсенділігін 
арттырды. Қарсыластар 
қақпасы маңында жиі бой 
көрсетті. Нәтижесінде 73-ми-
нутта даниялық футболшылар 
өзінің айып алаңында ереже 
бұзып, қақпаға белгіленген пе-
нальтиден Бактиёр Зайнутди-
нов мүлт кеткен жоқ. Ал 86-ми-
нутта Асхат Тағыбергеннің 
алыстан шірене тепкен добы 
қақпа торында тулап жатты. 
Қазірге дейін 43 ойын өткізген 
ол ұлттық құрама сапындағы 
алғашқы голын соқты. Сондай-
ақ, 89-минутта әуелеп келген 
допты Абат Айым бетов баспен 
қақпаға енгізіп, қорытынды 
есепті белгіледі.

Қазақстандық бас бап кер  
Магомед Адиев үзілісте шәкірт-
терін қайрап шық қандай. Екінші 
кезеңде қа зақстандық құрама 
түрленіп сала берді. Алғашқы 
минуттан белсенділігін арт-
тырды. Қарсыластар қақпасы 
ма ңында жиі бой көрсетті. 
Нәтижесінде 73-минутта да-
ниялық футболшылар өзі нің 
айып алаңында ереже бұзып, 
қақпаға белгіленген пеналь-
тиден Бактиёр Зайнутдинов 
мүлт кеткен жоқ. Ал 86-ми-
нутта Асхат Тағыбергеннің 
алыстан шірене тепкен добы 
қақпа торында тулап жатты. 
Қазірге дейін 43 ойын өткізген 
ол ұлттық құрама сапындағы 
алғашқы голын соқты. Сондай-
ақ, 89-минутта әуелеп келген 
допты Абат Айым бетов баспен 
қақпаға енгізіп, қорытынды 
есепті белгіледі.

Айта кетсек, Асхат Тағы-
бер ген – Қызылорда футбо-
лының түлегі. Жасыл алаң 
төрінде жарқылдап көзге түсіп 
жүрген ол еліміздің беделді 
клубтарында доп теуіп, мол 
тәжірибе жинақтады. Өзінің 
шеберлік деңгейі жоғары екенін 
әрбір ойында дәлелдеп келеді. 
Нәтижесінде Асхат биылғы 
құрлықтық додада ұлттық 
құраманың капитаны ретінде 
команданы алға бастап шығуға 
мүмкіндік алды. 

Осылайша, Қазақстан қар-
сыласынан 3:2 есебімен басым 
түсті. Екі команда бұған дейін 

төрт мәрте кездескен-ді. Оның 
барлығында дания лық футбол-
шылар жеңіске жеткен болатын. 
Бұл жолы қазақстандық құрама 
сол кеткен есені қайтарды.

– Жеңіске жеткенімізге өте 
қуаныштымын. Алғашқы тур-
да сәтсіздік жолымызды бөгеді. 
Қолда тұрған жеңіс сусып 
кетті. Сондықтан жан күйерлер 
алдында оң нә тижеге қол 
жеткізуге күш сал дық. Қарсылас 
оңай емес еді. Шегінерге жер 
жоқ. Бұл жайында кездесу ал-
дында ойыншылармен әңгі ме-
лестік. Екінші ойын ның бі рінші 
кезеңі де біз ой ла ғандай өрбіген 
жоқ. Екі гол  қателіктер салда-
рынан соғылды. Екінші кезеңде 
шә кірттерім бір-бірін жақсы 
түсінді. Оңтайлы сәттерде көз-
деген нысанадан мүлт кеткен 
жоқ, – деді Магомед Адиев 
ағынан жарылып.

Даниялық бас бапкері 
Кас пер Юльманн ойынның 
соң ғы минуттарында өз құ-
ра масының нашар ойын 
көр  сеткенін атап өтті. «Қа-
зақстан құрамасын жеңісімен 
құттықтаймын! Нәтижеге кө-
ңіліміз толмайды. Ойынның 
басым бөлігінде жақсы қи мыл 
көрсеттік. Ойынның бі туіне 
15 минут қалған сәт тен бастап 
білгенімізден жа ңылдық. Бұл 
тактикаға қа тысты емес. Көңіл-
күйге байланысты. Мұндай 
нәтиже енді қайталанбайды де-
ген се німдемін» деді ол.

Алда әлі сегіз ойын бар. Ел 

құрамасы құрлықтық до даның 
финалдық сатысына шыға ала 
ма? Алғашқыда Данияны ерек-
ше қауіпті деп бағалаған бо-
латынбыз. Азулы қарсыласты 
жеңгеннен кейін алынбай-
тын асу жоқ екендігіне көзіміз 
жетті. Қалғанында дұрыс такти-
ка қолдана білсек, жолдаманы 
қалтаға басуымыз бек мүмкін. 

Айта кетсек, Қазақстан 
УЕФА құрамында бұдан бұрын 
да бірқатар азулы қарсыласын 
жеңген еді. 2008 жылғы Еуропа 
чемпионатына іріктеу кезеңінде 
өз алаңында Сербиядан 2:1 
есебімен басым түссе, Бельгия-
мен 2:2 есебімен тең ойнады. Ал 
2020 жылғы аталған құрлықтық 
доданың іріктеу кезеңінде елор-
дада Шотландиядан 3:0 есебімен 
басым түсті. 

Өткен жылдан бастап құрама 
өзінің ойын өрнегін тапты. Был-
тыр Ұлттар лигасында Слова-
кия ны екі мәрте тізе бүктірді. 
Оған қоса топтық кезеңде Бела-
русь, Әзербайжан құрамаларын 
артқа салып, бірінші орынға ие 
болды. Алдағы жылы аталған 
турнирде В дивизионында 
бақ сынауға мүмкіндік алды. 
Осының өзі – әзірге көңіл дем-
дейтын көр сеткіш. Құрамадан 
бұдан да жоғары нәтиже күтеміз. 

Енді аталған топта үшінші 
тур ойындары 16 маусымда 
өткізіледі. Бұл күні Финляндия 
- Словения, Дания-Солтүстік 
Ирландия, Сан-Марино-Қазақ-
стан құрамалары кез деседі.

ЖҰЛДЫЗДЫ СӘТТІҢ ЖАРҚЫЛЫ
ҚАЗАҚ ФУТБОЛЫНДАҒЫ АЙТУЛЫ ЖЕҢІС

Облыс әкімі Нұрлыбек 
Нәлібаев кадрлық 

өзгерістерге байланысты 
актив отырысында жаңа 

басқарма басшысын 
таныстырды. 

ҚР Денсаулық сақтау ми-
нистрлігі, Мемлекеттік қызмет 
істері агенттігінің келісімі не-
гізінде облыс әкімінің өкімімен 
Қызылорда облысы денсаулық 
сақтау басқармасының басшы-
сы лауазымына Ысқақов Олжас 
Ермекұлы тағайындалды.

– Олжас Ермекұлы – қызметте 
сатылап өскен білікті маман.  
Аймақтың денсаулық сақтау са-
ласымен жақсы таныс, өзекті 
мәселелердің оңтайлы шешімін 
табуға әлеуеті жеткілікті, білікті 
кадр.

Президентіміздің денсаулық 
сақтау саласындағы нақты тап-
сырмаларын орындау, халықтың 
әл-ауқатын көтеру аса маңызды. 
Бұл ретте, жауапкершілік жүгі 

ауыр саладағы жұмысына сәттілік 
тілеп, облысымыздың денсаулық 
сақтау саласын тың бастамалар 
мен жаңа жетістіктерге жетелейді 
деп сенім артамыз,–  деді аймақ 
басшысы.

Жоғары санатты хирург, ҚР 
Денсаулық сақтау ісінің үздігі 
Абдулла  Шүленбаев әріптесін 
жаңа қызметке тағайындалуымен 
құттықтап, сәттілік тіледі.

Олжас Ысқақов 1988 
жылы Қызылорда қаласында 
дүниеге келген. С.Асфендияров 
атындағы Қазақ Ұлттық меди-
цина университетін «Емдеу ісі», 
Қазтұтынуодағы Қарағанды уни-
верситетін «Экономика сала-
сындағы құқықтық реттеу» 
маман дықтары бойынша бітірген. 
Денсаулық сақтау саласындағы 
менеджмент магистрі. Бүгінгі 
күні Алматы менеджмент универ-
ситетінде докторантура бойынша 
өз білімін жетілдіруде. 

Еңбек жолын 2013 жылы 
№3 қалалық емханада учаскелік 
дәрігер болып бастап, 2018 жылға 
дейін осы емханада бөлімше 
меңгерушісі, бас дәрігердің ем-
деу ісі жөніндегі орынбасары 
қызметтерін атқарған. 2018-2021 
жылдар аралығында Қызылорда 
облысы денсаулық сақтау бас-
қармасының бөлім басшысы, 
басқарма басшысының орын-
басары болып жұмыс істеді. 
2021 жылдан осы кезге дейін 
Ден саулық сақтау министрлігі 
Ана мен бала денсаулығын сақ-
тау департаментінің бас қарма 
басшысы, департамент дирек-
торының орынбасары қызмет-
терін атқарып келді.

Қазақстан 
Республикасының 

Индустрия және 
инфрақұрылымдық даму 

министрлігі аппараты 
басшысының бұйрығымен 

Мақұлбеков Нариман 
Әскербекұлы Қызылорда 
облысы бойынша көліктік 
бақылау инспекциясының 

басшысы лауазымына 
тағайындалды.

Облыс әкімі Нұрлыбек 
Нәлібаев кадрлық өзгерістерге 
байланысты актив отырысын-
да Нариман Әскербекұлын 
құттықтап, жаңа қызметіне 
сәттілік тіледі. 

– Нариман Әскербекұлы 
сіздерге жақсы таныс, мем-
лекеттік қызметтің түрлі са-
тысынан өтіп, облыс әкімі 
аппараты басшысының орын-
басары, Шиелі ауданының 
әкімі қызметтерін абырой-
мен атқарған тәжірибелі 

және іскер басшы. Әр жыл-
дары прокуратура саласын-
да тергеуші-стажердан бас-
тап, Қармақшы, Қазалы 
аудандарының прокуроры, об-
лыс прокурорының орынба-
сары, Қазақстан Рес публика-
сының Бас прокуратура сында 
басшылық қызмет атқарып, 
азаматтардың құқықтары мен 
заң үстемдігін қамтамасыз 
етуге өз үлесін қосты. 

Нариман Әскербекұлы 
«Байқоңыр» кешенiнде екі ел 
арасындағы келісімге сәйкес 
сонда тұратын Қазақстан Рес-
публикасы азаматтарының 
құ қықтарын қорғауға байла-
нысты мемлекеттiк саясатты 
жүзеге асыруға бағытталған 
жұмыстарды жүргізді. Жаңа 
қызметте өңірдің транзиттік 
әлеуетіне сәйкес автомобиль 
жолдарындағы ірі габаритті 
және ауыр салмақты көлік 
құралдары мен теміржол кө-
лігіндегі қозғалыс қауіп сіздігін 
қамтамасыз ету ге бағыт-
талған тиісті жұ мыс  тарды 
үйлестіреді, – деді аймақ бас-
шысы.

Жиында облыстық арда-
герлер кеңесінің төрағасы 
Серік Дүйсенбаев әріптесін 
құттықтап, ізгі тілектерін ар-
нады.

Айта кетейік, Нариман 
Әскербекұлы осы уақытқа 
дейін Қазақстан Республика-
сы Президентінің «Байқоңыр» 
кешеніндегі арнаулы өкілінің 
қызметін қамтамасыз ету 
басқармасының басшысы 
қызметін атқарып келген бо-
латын.

ТАҒАЙЫНДАУ

ОЛЖАС ЫСҚАҚОВ – ОБЛЫСТЫҚ 
ДЕНСАУЛЫҚ САҚТАУ 

БАСҚАРМАСЫНЫҢ БАСШЫСЫ

НАРИМАН МАҚҰЛБЕКОВ – 
КӨЛІКТІК БАҚЫЛАУ 

ИНСПЕКЦИЯСЫНЫҢ БАСШЫСЫ

ТынысSb

Тарихы 1928 жылдан басталатын ақын 
атындағы ауылдың талай дүрмекті даму-
ды бастан өткергені белгілі. Бірде «Ком-
мунизм», бірде «Үлгілі» атымен аталды. 
Сол уақыттары алдындағы төрт түліктен 
бөлек, бидай, жүгері, қауын-қарбыз ек-
кен 20-30 түтіннің бүгінде іргелі елге 
айналғанын бірден байқайсың. Сондай-
ақ ел басқару ісінде Сыздық Боқаев, Ма-
ман Қалдыбаев, Әбен Рысдәулетов, Бәкір 
Мәмбетов, Ишанқұл Досымбаев, Қалжан 
Қоңыратбаев, Әміртай Бижанов және 
тағы басқа азаматтардың ауыл іргесін 
бүтіндеудегі еңбегі қатар айтылады.

Егіннен бөлек, мал шаруа шылығын 
өркендеткен жұрт ара сынан қой мен ірі 
қара өсіріп, озат атанғандар бар. Бұл – 
енді кеңес дәуірінде бол ған оқиғалар. 
Қой шаруа шы лығында Баукен Бекжа-
нов, Нартай Көкиев көш бастаса, 1940 
жыл дардың аяғында күріштің әр гекта-
рынан 120 цент нерден өнім алған Маман 
Қалдыбаев «Еңбек ері» атаныпты. Бұл 
атақты жалғастырып, гектарына 129 цент-
нер күріш жиған Шырынкүл Қазанбаева, 
126 центнермен Байдүйсен Оразов және 
1972 жылы гектарына 109 центнер дән 
алған Ұлбала Алтайбаева да Шиелі мен 
мен облыс мәртебесін асырғаны тағы бар.

– Ауыл жағдайы жаман емес, жыл өт-
кен сайын қажеттілігіміз түгелденіп ке-
леді. Әлеуметтік нысандар, атап айтсақ, 
Н.Бе кежанов атындағы мемориалдық 
өнер музейі, сондай-ақ ақын атындағы 
мәде ниет үйі мен 2012 жылы салынған 
мектеп, жаңа амбулатория, «Қар лығаш» 
бөбек жайы мен «Бал-Шырын» жеке бала-
бақ шасы және почта бөлім шесі жұмыс 
істейді. 2009 жылы жеке кәсіпкер Болат 
Сүлейменовтің демеу ші лігімен салынған 
«Арғын ата» мешіті пайдалануға берілді. 
Екі жыл бұрын екі қабатты, 180 орындық 
спорт кешенін белгілі кәсіпкер Бағлан 
Әшірбеков мемлекеттік-жекеменшік әріп-
тестік аясында салып берген еді. Оған 14 
адам жұмысқа кірді. Ауыл жастары кіші 
футбол, бокс, таэквандо, күрес, волейбол-
мен айналысып, облыс пен республика 
деңгейінде жүлделілер қатарынан кө рініп 
жүр. Қосымша спорт кешенінде фитнес 
залымыз да бар.

Ал биылғы жаңалы ғымыз, төрт көшеге 
жаяу жүргіншілер жолын жоспарлап отыр-
мыз. Сон дай-ақ жарықтандыру мәсе-
лесінде алты көшені қолға алмақпыз. Оған 
қатысты трансформаторларды да біртіндеп 
ауыстырып жатырмыз, – дейді ауыл әкімі 
Ғалымжан Ыханов.

Нартай ауылы екі жылдан бері «кө-
гілдір отынның» қызығын көріп отыр. 
Сондай-ақ елді мекен ішіндегі 17 көше 
түгел асфальтталған. Ауызсу әр үй ішіне 
кіргізіліпті.

– Ауылдағы қандай шара болмасын, 
тұрғындардың ауыз біршілігімен болып 
жатыр. Өзіміздігі ірі шаруа шылықтың бірі 
– «Халық» ЖШС төрағасы Халықберді 
Мыхановтың демеушілігімен көп игі іс 
атқарылып келеді. Қызметкерлеріне ба-
спана салып беріп, қуаныш пен қайғыда 
да қаржылай немесе сойысқа малын беріп 
жатады. Өнер не спорттық жарыстарға ба-
лаларымыз баратын болса, міндетті түрде 
демеушілік көрсетіп жүр. Ардагерлерге 
тегін шөп, ақталған күріш таратып, озат 
еңбеккерлеріне көлік мінгізеді. Бақша 
егемін дейтін ағайынға жерін жыртып, 
аяқсуын апарып береді. Жалпы ауыл 
азаматтарының көпшілігі шаруашылықта 
жұмыс істейді. Мың гектарға жуық күріш 
егіп, одан бөлек, жоңышқа, бидай, картоп 
пен бау-бақша өсіреді, – дейді ауыл бас-
шысы.

Ақын ауылында аудан мен облысқа 
танымал «Нартай сазы» фольклорлық 
ансамблі құрылғалы біраз уақыт өтіпті. 
Оған қосымша эстрадалық бағытта өнер 
көрсетіп жүрген, алты адамнан құралған 
«Шаттық» вокалды-аспапты тобы да бар. 
Әкімнің айтуынша, қос өнер ұжымына 
аудандық бюджеттен қаржы бөлініп, бар-
лық керек-жарағымен, музыкалық ас-
паптары және әртүрлі сахналық киіммен 
қамтамасыз етілген. Ал мәдениет үйіндегі 
түрлі өнер үйірмесіне (домбыра, қобыз, 
баян) қатысатын нартайлық шәкірттер 
шетел дік байқауларда топ жарып жүр.

Елді мекен бойынша кәсіпкерлік те 

қарқынды дамуда. Бүгінде ауылда 109 
кәсіпкер бар. Оның ішінде шағын кә-
сіпкерлікпен айналысып жүргендер жет-
кілікті. 9 сауда дүкені, екі монша қызмет 
көрсетеді. 15 адам мал бордақылаумен ай-
налысып, ет өнімдерімен қамтып отыр.

– Ауылдағы кәсіпкерлікті көбейтіп, 
жұмыссыз аза маттардың санын азайту 
үшін біршама жұ мыстар жүйелі ат қарылып 
келеді. Мысалы, былтыр 7 адам арнайы 
бизнес курсын оқып, сер ти фи каты мен 
жобаларын қорғады. Бар лығы 8 млн 576 
мың теңге болатын қар жымен олар өз 
кәсіптерін бастап кетті. Сондай-ақ «Атаме-
кен» ҰКП-ның «Жұ мыспен қамтудың жол 
картасы» аясында 4 азамат 19 млн теңгеден 
астам қаражат алып, мал басын көбейтуде. 
Жалпы ауылда жаңа жұмыс орында-
рын ашу, шағын кәсіпкерлікті дамыту 
бағытында кәсіпкерлер мен соған жаңадан 
ниет етіп отырған тұрғындарға барынша 
қолдау білдіріп, түсіндірме жұмыстарын 
жүргізіп келеміз, – дейді ауылдық округ 
әкім дігінің әдіскері Жанар Оралбаева.

Мемлекеттік бағ дар ла маның жәрде-
мімен өз кәсібін ашқан ауыл тұр ғынының 
бірі – көпбалалы ана Бақтыгүл Қабылова. 
Ол былтыр қараша айында «2021-2025 
жылдарға ар налған кәсіпкерлікті да мы -
тудың ұлттық жобасы» аясында кон курсқа 
қатысып, 1 млн 225 мың теңге кө лемінде 
қай тарымсыз грант ұтыпты. Қазір ауыл-
ды нан және кон дитерлік өнімдерімен 
қамтып, ауылдас тарының сұра ны сын өтеп 
жүр.

– Негізгі маман дығым – технолог, 
яғни, тамақ өнімдерін ұйым дастыру бо-
йынша білім алғанмын. Бұрыннан үй жағ-
дайында тандыр нан пісіріп келдім. Ал 
осы мемлекеттік бағдарлама жайлы естіп, 
жобаға қатысқан соң оның тиімділігіне 
көзім жетіп отыр. Ұтқан қаржыға қажетті 
пеш, басқа да керектілерді түгендеп алдым. 
Қазір ауылдағы түрлі отбасылық мереке-
лерге не болмаса ас берушілерден тапсы-
рыс алып отырмын. Мысалы, бір күнде 
200 бөлке нан пісіріп, сондай-ақ түрлі 
тәтті, торт дайындаймын, – дейді кәсіпкер 
келіншек.

Иә, көргеніміздей, жыл дан-жылға 
ауыл ажары кіріп келеді. Ел еңсесін кө-
теру де мемлекеттік бағдар ла малардың 
септігі жоқ емес. Соның арқа сында қы-
руар жұмыс атқарылып, Сыр дағы көп 
елді ме кеннің келбеті адам сүйсінерліктей 
кейіпке енген. Соның бірі – біз көрген На-
ртай ауылы. Расымен, қаланың қажетін 
өтеп беріп отырған ауылдағы ағайынның 
жай-күйі жақ сарса, одан артық қуаныш 
бар ма?! Ауыл көркейген сайын ондағы 
адам дардың да кеудесін қуаныш билейтіні 
анық дүние ғой...

 
Шиелі ауданы

БІЗДІҢ АУЫЛ

АЖАРЫ КІРГЕН 
АҚЫН АУЫЛЫ

Нартай ауылы Шиелінің тап іргесінде. Атақты ақын һәм сазгер атын иеленген 
елде 550-дей шаңырақ тұрады. Жергілікті халықтан бөлек, өзге де ұлт өкілдеріне 

құтты мекен бұл. Құжат бойынша Кердері ауылдық округі болып аталатын елді 
мекен халқының кәсібі – күріш егу. Әрине, атакәсіптен де қол үзбеген. Мұнда 27 

ауыл шаруашылығы санатындағы құрылым болса, соның жартысы мал өсірумен 
айналысады. Бұдан бөлек, балық шаруашылығын кәсіп еткен қожалық та бар.

Sb
Ержан ҚОЖАС,
«Сыр бойы»

Бақ тек адамнан ғана емес, 
та биғат жаратылысынан да тая-
тыны белгілі. Арал теңізіне 
құя тын Әмудария мен Сыр-
дария суының күрт азаюына 
байла ныс  ты 1960 жылдан ба-
стап теңіз айдыны тартыла ба-
стады. Келесі он жылдықтың 
басын да эко логиялық апаттың 
қысы мы на шыдамай көк теңіз-
дің орта сындағы аралдар мен 
жағалауларда орналасқан 
«Ауан», «Ұялы», «Бектау», «Қас-
қақ ұлан», «Көкарал», («Ақ-
құм») сияқты бабалардың ізі 
қалған, бүгінде соры менен 
тұзы қалған оннан астам елді 
мекен жабылып бітті. Халық 
жаппай үдере көшуге мәжбүр 
болды. Ынтымағы жа расқан, 
ұрпақ өргізіп тату-тәтті ғұмыр 
кешкен олар, амалсыздан құт-
ты қоныстарын тастап кету-
ге көздері қимай, арттарына 
жаутаңдап қарай-қарай көшті.

Содан бері бір ұрпақтың ғұ-
мырына жетер-жетпес уақыт-
тың ішінде кезінде үйле рінің ір-
ге сін теңіз суы шайып жататын 
осы ауылдардың бүгінде ізі де 
жоқ. Орындары жермен-жексен 
болған...

...Міне, ол көлігінің тұмсы-
ғын биіктеу құмдауытқа тақап 
қойып, төңірекке көз жіберді. 
Көңілі пәс. Жүзі жабырқау. 
Қабағы қатыңқы. Әр келген 
сайын туған жерінің орнына 
елжірей қарап, жанарына жас 
үйірілетін болып жүр.

Бұл толғауы тоқсан тірші лік 
күйбеңінің арасынан са ңылау 
тауып, балалықтың бал дәурені 
мен жастық ша ғының жалын-
ды жылдары өткен «Ұя лысына» 
тағ зым етіп, кін дік қаны тамған 
то пы рағын құ марлана бір иіс-
кеп, төсіне аунап-қунап, мау-
қын басып кететін әдетімен 
биыл да ке ліп, қызығы мол, 
қиын  ды ғы да жетерлік өткен 
өмір жол  дарына ойша шолу жа-
сап тұр  ған «Қазалының атымтай 
жо марты» атанған Бекқали Бек-
бауылов еді.

Айнала мүлгіген тыныш-
тық... Ол терең күрсінді. Кө ңілі 
құлазып, көкейіне мұң ұя лап, 
жабырқау күйге түсті. Анау жер-
де... Иә, болған. Бәрі де болған. 
Бүгінде сол кездегі ауылдың 
тыныс-тіршілігіне жа раған 
инфрақұрылымдар мен ырыс-
несібелерін теңіз ден тауып, 
тіршілік еткен, ұя дай ұйысқан 17 
ұлт өкілінен тұратын, түтіндері 
түзу шық қан 400 отбасының 
бірі де жоқ. Әр төбе басындағы 
ескі қорымдардан басқа көзге 
еш теңе ілінбейді. Сәл әріректе 
бұрынғы көк теңіздің ортасын-
да құмға шөккен нар түйелер 
сынды теңкиіп-теңкиіп жатқан 
балықшы кемелерінің тат ба-
сып, шіри бастаған қаңқалары 
көрінеді. Аралдықтардың құ ла-
ғына әбден сіңісті болған кәдімгі 
«Кемелер қорымы». Айнала-
сы көшкен құм. Тандыры кеп-
кен теңіз ұлтаны. Жел қуалаған 
қаңбақ. Ең болмаса қураған бір 
тал ағаш не бағана болсайшы! 
Осы бір келеңсіз көріністер 
«Ұялы» ұланының ет жүрегін 
езіп, бауырын сыздатып, өзегін 
өртегендей болды...

Сонда қалай?! Ол өзіне өзі 
осындай тосын сұрақ қойғанын 
байқамай да қалды. Адамның 
туған жері тек оның тіршілігі 
қайнап, табиғаты жайнап, ажа-
ры асып, дәулеті тасып тұр ғанда 
ғана керек болғаны ма? Ал бағзы 
заманнан бері ел кәдесіне жарап, 
ашыққан, та рыққан, қамыққан 
халыққа ырзық-несібе болған, 
тарихы терең шалқар теңіздің 
басынан бақ тайғанда біз неге 
одан бас тартуымыз керек?! 

Иә, кезінде қандай «Ұялы» 
еді бұл?! «Аққу көлін аң сай-
ды, адам туған жерін аң сай-
ды» дегендей, атақоныс меке-

ні ешуақытта оның есінен 
шы ғып көрген емес. Айдынды 
Аралдың оңтүсті гінде Қара қал-
пақ жерімен шектесетін, жан-
жағы көк теңізбен қоршал ған, 
ұзындығы 30, ені 7-8 шақы рым 
шамасындағы аумақты алып 
жатқан, құс самғар биіктен 
қара ған да жарты айға ұқсас 
аралда орналасқан жер жанна-
ты еді ғой, шіркін, «Ұялы»! Жер 
бетінен жо йылған, ата мекенінің 
қасиетті де қас терлі атауы ендігі 
жерде кө  ңілден көшіп, сана-
дан өшіп, ұмы тылып, тарих 
қойнауына кетпеуі керек. Осы 
бір көрікті ой оның туған жер ту-
ралы қиялына нүкте қойғандай 
болды. «Нар тәуекел!... Атам 
қазақ «Туған жерге туың тік!» 
деп бекер айтпаса керек. Сенің 
төсіңе атың өшпестей етіп 
тұғырлы ескерткіш-белгі қоям. 
Бұл – менің перзенттік па-
рызым» деп қалай айтқанын 
Бекқалидың өзі де сезбей қалды.

Сөзі мен ісінің арасын-
да алшақтық бола бермейтін, 
ойға алған жұмысын аяқсыз 
қалдыруды жаны сүймейтін 
Бекқали көп ұзамай ойға ал-
ған жұмысына білек сыбана 
кірісіп кетті. Ол әдейі Кас пий 
теңізінің жағалауында терең 
престеліп, тас болып қатып 
қалған бақалшақтар (ракушки) 
кенішіне жол тартты. Сол жер-
ден арнау лы техникамен аумағы 
үлкен, салмағы 5 тон на тартатын 
қызыл тасты те реңнен ойғызып 
алып, Қаза лыға жеткізді. Оны 
жондырып, кескізіп, бетін ой-
ғызып, ортасына қара мрамор 
тас ты орнатты. Оның бетін қа-
шатып, «Бұл жерде 1973 жылға 
дейін «Ұялы» елді мекені бол-
ған» деп жаздыртты. Белгінің 
биік тігі 3 метр, енінің 4 қыры 
да 1 метрден өңдегеннен кейінгі 
сал  мағы 3,5 тонна тартты. Оны 
361 шақырым қашықтықтағы 
«Ұялыға» жеткізді. Жолда «Кәу-
кейдегі» халыққа ас беріп, 
аруақ  тарға Құран оқытып, аудан 
орта лығынан өнерпаздар апа-
рып, кон церт қойғызды. Бар -
лық шы ғын ды Бекқали ба уы-
ры  мыздың бір өзі көтерді. Ол 
осы лайша туған жердің атын 
өшір мей, туын жықпай, жер лес-
терінің еңсесін түсір мей, ке лер 
ұрпақтың талай буы нына ғибра-
ты, сауабы мол өнеге қалдырды.

Бүгінде алыстан менмұн-
да лап көрінетін өткен күн-
нің белгі сіндей, осы зерлі 
тас тың бетінен жолы түскен жо-
лаушының «Ұялы ның» кешегі 
өмірін, тарихы мен шежіресін 
көргендей әсер алатыны сөзсіз.

Осындай үлгі аларлық игі ба-
стама туған топырақтың қа дір-
қасиетін бір адамдай бағалай 
білетін, оған деген ықы лас-
ниеті қашан да ыс тық, тілегі 
ақ, пейілі кең, та рық қан мен 
жабық қандарға, әсіресе жетім 
бала ларға қол ұшын беріп, кө-
мектесуге дайын тұратын арал-
дық азамат, «Дәулетэнерго» 
ЖШС дирек торы, Көкаралдың 
тумасы Ердіхалықов Қуанышбай 
аға мызды көп ойландырып, көп 
толғандырды. Оның өмірінің ең 
қызықты да думанды жас тық 
шағы осы киелі, құтты қоныста 
өтті.

Іргесі 1930 жылы қаланған 
«Көкаралдың» құт қойнауында 
уақытында Ленин атындағы 
кол хоз, ауылдық Кеңес кең-
сесі, балық қабылдау пункті, 
кеме лер тоқтайтын шағын 
флот, электрстанция, мұзқа-
ла, балық өңдейтін цехтар, же-
ті жыл дық мектеп, клуб, дүкен, 
почта, рация халыққа қызмет 
көрсеткен. Бүгінде теңізі тарты-
лып, ыстығы жер қуырып, то-
лассыз соғатын дауылы тұз бен 
құм суырып, тіршілігі тоқтаған 
«Көкаралдың» орнын табудың 
өзі қиын. 

Тарихы аңыз бен ақиқатқа 
толы атақонысына қарап тұ-
рып, үлкейгендіктің белгісі ме, 
әлде сағымға айналған жыл дар-
дың сағынышынан туған терең 
тебі реністің әсері ме, кім білсін, 
бір сәтке көңілі босаңсып, ішкі 
жан-дүниесі алай-дүлей болып, 
әлем-та пы рақ күйге түсті. Көш-
кен жұр тының орнына қарап 
тұрып, жанары жасаурады. Бәрі 
де күні кешегідей көз алдында. 
Кезінде ұзындығы 70, ені 20-
25 шақырымдай қарт Аралдың 
солтүстік бөлігіндегі теңізге 
ұмсына кіріп тұрған біршама 
үлкен аралда 130-дай отбасы ме-
кен еткен. Олардың басым бөлігі 
жылдың төрт мезгілінде тынбай 
су кешіп, мұз ойып, аянбай еңбек 
етіп, еселенген ел байлығына 
өздерінің қомақты үлестерін 
қосқан нағыз теңіз тарланда-
ры, мәрт балықшылар болатын. 
Соны мен бірге «Көк аралдың 
қа рыштап дамуы на, өсіп-өр-
кен деп іргелі шаруашылық 
бо луына мал шаруа шылығы-
ның да қосқан үлесі зор бол-
ды. Балық колхозының жа-
нынан ұйымдастырылған мал 
фермасы бүкіл ауылды ет пен, 
сүтпен, маймен қамта ма сыз 
етіп қана қоймай, жос пар дан 
артық өнімдерін аудан орта-
лығындағы «Масло промға» 
жі беріп отырған. Шаруа шы-
лықтары шалқыған осындай 
ауылдың жер бетінен жоқ бо-
лып ұмытылып кетеді деп кім 
ойлаған.?! Енді сол ауы лым ның 
ең болмаса орнын көріп, өткен 
өмірімді ойша шолып, бір сәт 
болса да сырласып қайтайын 
деп, жүрегі алып-ұшып, алыстан 
ат арылтып келген жандардың 
көшкен жұртының ізін де таба 
алмай, көңіл күйі құлазып, кел-
ген ізімен кері қайтқанын көру 
қандай қасірет, қандай аяныш-
ты десеңізші!...

Осылайша ой құшағына бе-
ріл ген Қуанышбай ағамыз дың 
«Көк аралына» барған сапары 
оның санасын сансыратып, 
туған жер ге деген ыстық махаб-
баты мен сарғайған са ғынышын 
қайта қоз датты.

«Жоқ, бұлай болмайды! 
Туған жерің – тұғырың. Оның 
тарихы – аудан тарихының 
құрамдас бір бөлшегі. Анау төбе 
басындағы қорымда мәңгілік 
тыныс тауып жатқан киелі ата-
бабаларымыздың рухы бізге 
риза болуы үшін, өсіп келе жат-
қан ұрпақтарымыздың ту ған 
жер тарихын ұмытпауы үшін 
міндетті түрде бір белгі қою ке-
рек» деп шешті ол.

Тамырын туған жерден 
айырма ған, жүрегі «Көкара-
лым» деп соқ қан, алтын ұясын 
ардақтаған азамат игі тілектен 
туған ізгі ниетін тездетіп 
іске асыруға асықты. Аудан 
орталығынан 230 шақырым 
жердегі көне жұртының орны-
на бетондап көрнекті етіп, белгі 
қою үшін халыққа қол жаюдың 
реті жоқ деп, өзі тәуекелге бел 
буды. Дегенмен көк теңіздің 
мөлдір суын, жағасындағы 
ақшағыл құмын кешіп, бірге 
өскен жекелеген жерлес ту-
ыстары Қуекеңнің ізгі ойын 
мақұлдап, көмек қол дарын соз-
ды. Киелі қоныстың қасиетті 
топырағынан нәр алып, жан-
жаққа түлеп ұшқан, қазірде 
Ақтөбеде тұратын кәсіпкер інісі 
Жақсылық Орекешов қар жы-
лай көмек көрсетсе, Алматы-
дан Алғазы Жалауұлы биіктігі 2 
метр, ені 0,7 метр қызыл гранит-
ке қыс қаша ауылдың тарихын 
ойып жаздырып алып келді. 
«Ақбастыға» көшіп барған Бау-
ыржан, Досым, Жақсылық, Бе-
кет, Берік, Жеңіс, Қаржаубай, 
Абай, Қуан ғали сынды інілері 
аға бас тамасын қостап, игілікті 
істен шет қалмады. Олар 100 

шақырым жерден қатынап, құ-
рылыстың қара жұмыстарын 
атқарысты. Қомақты қаржы-
лай көмектен басқа сайлы тех-
никамен, әртүрлі құрылыс ма-
териалдарымен қамтамасыз 
ету мәселесін Қуекең өз мой-
нына алды. Ол бір ай бойы 
бел суытпай, өзінің інілерімен 
шағын құрылыс алаңына қай-
та-қайта барып, игілікті істің 
басы-қасында болып, тікелей 
басшылық жасады. Келешекте 
ысылдаған көшпелі құм фун-
даменттің астын қазып, жа-
лаңаштап тастар деген оймен 
2х2 метр жерді жарты метрден 
астам тереңдікте қаздырып, 
темір бетон құйдырды. Оның 
үстіне арматурланған фунда-
мент құйып, арнайы тұғырға 
қызыл гранитті орналастырды. 
Ескерткіш белгі нің айналасын 
бетондап, темір қоршаумен 
қоршатты.

Жұмыс толық аяқталған нан 
ке йін, Алматы, Ақтөбе, Қы-
зыл орда т.б. ауыл-аймақ тар дан 
келген жерлестеріне арнап 100 
адамдық палатка ішіне дастархан 
жайып, ас берілді. Ата-баба ру-
хына арнап, Құ ран бағышталды. 
Оларға «Ақ бас тыдан» төсек-
орындары мен қазан-ошақтары, 
ыдыс-аяқ та ры тиелген арнайы 
көлікпен ақбастылық 8 келіні 
келіп, қызмет жасады.

«Туған жер топырағында 
50-60 жылдан кейін кездескен 
ауыл дастарымның көңіл-күйле-
рінің көтеріліп, балаша қуанған-
дарын көріп ерекше сезімде бол-
дым. Олар өздерінің өсіп-өнген, 
ұшқан ұяларына деген іңкәрлік 
сезімдерін жарыса айтып, тау-
ыса алмай, өзара қауқылдасып, 
сырласып, мұңдасып, өткен 
өмірлерін бір сәтке болса да, 
көңіл сүзгісінен өткізіп, бір жа-
сап қалды. Атамекенінен еріксіз 
ерте ажырап қалған, елім десе 
еміреніп, жерім десе елжіреп 
тұратын жерлестеріме арнап 
жасалған осы бір тағылымды 
шараның басы-қасында жүріп, 
бастаушысы болып, еңбегімнің 
еш кетпегеніне мен де қуанып, 
бір марқайып қалдым» деп еске 
алады Қуекең.

Иә, осылайша теңіз жаға-
сында туып, теңіз суымен 
жөр гектері жуылған, киелі то-
пы рақтарынан кіндіктері үзіл-
меген, қос азамат: Қазалы, Арал 
аудандарының Құрметті азама-
ты, «ҚР Құрметті авто көлікшісі» 
атағының иеге рі Бек қали Бекба-
уылов пен Қа зақстан Республи-
касына ең бегі сіңген энергетик, 
Арал ауда нының Құрметті аза-
маты Қуанышбай Ердіхалықов 
қай жағынан алғанда да 
ғибратты да өнегелі істерімен 
келешек ұрпаққа үлгі болатын-
дай иманды іс тындырды. Осы 
арқылы олар атақонысқа де-
ген перзенттік махаббаттың, 
азаматтық парыздың бір пара-
сын өтегендей болды.

Бекқали Бекбауыловтың 
қам қор лығы мен адамгершілігі 
туралы Қазақстан Жазушылар 
одағының мүшесі Нұрперзент 
Домбайдың «Алғыс арқалаған 
азамат» атты кітабы бар. 

Сондай-ақ Қуанышбай Ер-
ді  халықов та «Тарихы кенен 
Көк арал» деп атала тын ғұ-
мырнамалық таным дық жи -
нағы арқылы оқыр ман да рына 
ауылдың танымал азаматтарын, 
ел үшін қан төккен боздақтарын 
танытып, атакәсіп – балық-
шылық жайында мол деректер 
келтіреді.

Біздің екі кейіпкеріміз де 
ел ді мекен атауларын жер бе-
тінен жойы лып кетпей, өске-
лең ұрпақ санасында өшпестей 
етіп қал дырудың, киелі орын-
дарды қадір леудің тағы бір 
жолы – оларға көше аттарын 
беру деп есептейді. Біз «Ұялы» 
атауын Қазалының кө рікті 
көшелерінің бірі ием денгенін 
білдік. Атажұрттың шежіресінен 
сыр тартатын «Ұялы» атты 
көше Арал қала сында да бар. 
Ендігі кезек – Көкаралдыкі. 
Қуанышбай Ер діхалықовтың 
ұсынысы көп ұза май орындала-
тынына се неміз.

Жалпы, сенім дегеннен 
шыға ды. Егер жолыңыз түсіп, 
Көк арал ға бара қалсаңыз, гра-
нит тақтаның астыңғы жағына 
көрнекі етіп, ірі әріптермен ой-
ылып жазылған «Туған жердің 
қайта түлейтініне сенеміз» 
деген жазуға көзіңіз түседі. 
Шындығында да, сенім де-
геніміз – жұмырбасты пенденің 
бойындағы ең қуатты, ең ұлы 
күш. Ал өмірлік ұстанымдары 
мен адами болмыстары бөлек, 
ниеті өздерінің «Ұялысы» 
мен «Көк ара лын» қоршаған 
теңіз суындай мөлдір де таза 
Бекқали ініміз бен Қуанышбай 
ағамыз келешекте шалқар 
теңіздің қайта толатынына, 
құтты қоныстарының қайта 
түлейтініне де нық сеніммен, 
үл кен үмітпен қарайды.

Әнес ӘУЕЗОВ,
Қазақстан Журналистер 

одағының мүшесі

Қайда жүрсең атамекен,
Көкейіңде жатады екен.

(Қ.Мырзалиев)

"Ауылдан адам көшкенмен,
Адамнан ауыл көшпейді"

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

«Сапа менеджменті жүйелері» талаптарына 
сәйкес KZ.4310318.07.03.01178 нөмірімен 
сертификатталған. Авторларға қаламақы тапсы-
рыс  бойынша төленеді, қолжазба өңделеді және 
 қайтарыл майды. Жариялымдар газеттің 

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

Шавкат қазір UFC файтері, осы 
ұйымда жартылай орта салмақта өнер 
көрсетеді. Бұл – абсолютті жекпе-жек-
тер чемпионаты деп аталатын әлемдегі 
ең беделді ұйым. Бұл ұйымға кіру үшін 
жанкүйеріңнің көп болуы шарт, әрине, 
спортшы есебіндегі мықтылығың бі рінші 
орында. Осы сыннан өтіп, Қазақстан 
байрағын кө теріп жүрген Шавкаттан басқа 
– Дамир Исмағұлов, Жалғас Жұмағұлов, 
Арман Оспанов, Сергей Морозов, Мария 
Агапова есімдері белгілі. Бұл ұйымның ок-
тагонынан қытай лық қандасымыз Жұма-
бек Тұрсын бір мәрте көрініп қалды. Ал, 
енді бұлардың бәрі UFC-дің шақыруымен 
әр кез дегі жекпе-жектерге шығып жүр, бұл 
ұйымның қазақ стан дық жалғыз тұрақты 
өкілі – Шавкат Рахмонов.

Жақсы, бұл – басқа та қырып. Біз күні 
кеше Президент қабылдаған Шавкат туралы 
айтайық.

Соңғы кезде «Youtube» әлеу меттік ар-
насында Шавкаттың аты, оған қатысты 
бейнежаз балар өте көп тарады. Біз онда 
Шавкатпен бірге суретке түсіп, оның 
қолтаңбасын алуға асыққан азаматтарды кө-
реміз. Аспаннан періште түссе таңғалмайтын 
амерка лық тар ды өзіне баураған Шавкат 
кім?

Ол – 1994 жылы Өзбекстан ның Шур-
чи қаласында өмір ге келген. Оның осы де-
регін білетін былайғы жұрт өз бек деседі. 
Бұл – қате сөз. Шав каттың үлкен аталары 
өзіміздің Аралдан. Руы – Кіші жүз, Әлім. 
2010 жылы оның үйі Қа рағандыға көшіп 
келген. Әуелгі кезде Шавкат базарда жеміс 
сатқан, қара жұмыс істеген. Өзі жастайынан 
спортқа қаты сатын. Бірақ, сырттан келген 
адамның жайы белгілі, орал ман мәртебесі, 
басқа да құ жаттар дайындау, т.б. Шавкат 
сондықтан спортты жинап қойып, жұмысқа 
кірісіп кетті, бірақ, алмас кездік қап түбінде 
жата ма? Ол бәрібір спортқа қарай ойысты. 
Дзю-домен және еркін күреспен айналыс-
ты. Қазір ол – күрестің осы екі түрінен де 
спорт шебері. Оның алғашқы күрестері жат-
тықтырушыларды бей-жай қал дырмады. 
Әсіресе, оның са бырлылығы, еңбеккерлігі 
ерекше еді. Сабырлылық демекші, UFC-
дағы кәсіпқой спортшылар жекпе-жекке 
шығар алдында қарсыласы туралы неше 
түрлі артық сөздер айтып жатады. «Мен 
оны октагонның сыртынан қарап отыра-
тын қыламын. Менімен мақтанасыздар. 
Оны қалың ұйқыға жіберемін, мені жақсы 
көріп оянады» деген сияқты тәкаппарлыққа 
барады. Шавкаттың сүйкімділігінің бірі 
– оның сабырлылығы, ақылдылығы деп 
айтайықшы. Ол әуелі ММА әуесқой чем-
пионатына қатысты. Бұл – күрес, бокс, 
джиу-джитсу, басқа да спорт түрлерін 
біріктіретін ережесіз жекпе жек. Спорттың 
осы түрінен Әлем чемпионы атанды. Сол 
кезде кейбіреулер «жиырмаға енді толатын 
бала екен, бұл атақты көтере алар деймісің» 
деп болжам айтқан. Алайда, Шавкат UFC 
чемпионы болатын баспалдақта тұр, осы 
атынан ат үркетін ұйымда рейтинг бойынша 
үздік алтылықтың қатарына енді. 

Жаңағы сөзге оралсақ, кәсіби күресінде 
әлі жеңілмеген шешен ұлтының өкілі, Швед 
елінің атынан жарысқа шығып жүрген Хам-
зат Чимаев бір сөзінде «Рахмонов деген кім 
тағы...» деп ол сөзіне бір жаргонды қоса 
айтқан. Бұл сөзге шамданған Шавкат жоқ. 
«Кім екенімді көргісі келсе...» деп өрекпімеді 
де. «Чимаевпен шықсаң...» деген сұрақтарға: 
«Маған кіммен шықсам да бәрібір», – деді 
салқынды ғана.

Біз айтып отырған UFC-ға ақша үшін 
ұмтылатындар көп. Өйткені, жекпе-жектер-
ге өте қомақты ақша тігіледі. Шавкат: «Мен 
жеңісіммен қазақ елін қуантқым келеді», 
– деді. Ол кез келген тілшінің ақша туралы 
сұрағына аса мән бермейді.

Шавкаттың Лас-Вегаста өт кен кейінгі 
жекпе-жегін спорт құмарлардың бәрі де 
көрген шығар. Бұл жекпе-жекте біз дің 
батырымыз америкалық Джефф Нилді 
уақытынан бұ рын жеңді. Сөйтіп, ММА-
дағы он жетінші жеңісіне жетті. 

Салмақ өлшеу кезінде Шавкат 77 кіләдан 
асса, Джефф 79-дан аса тартты. Негізі бұл 
жартылай орта салмақ үшін артық болып 
саналады. Артық салмақты қуу керек. Қуу 
деген не, ол үшін спортшы жүгіреді, өзін 
тамақтан тияды, қара терге шомылып тас 

көтереді, тауға шығады, т.т.
Шавкат бір сұхбатында: «Ме нің салмақ 

қуу кезімді не жаттығып жатқан сәтімді көр-
ген біреу «бұл спортқа жоламаймын» деп 
тұра қашар еді», – деген болатын. Соған 
қарағанда салмақ қуудың қандай азапты 
тәсіл екені түсінікті. Оған арқа етің арша 
болатын еңбек және еліме жеңіс сыйлай-
мын деген намыс керек. Джеффте дәл осы 
сезім болмаған секілді, ол өз салмағын 
қумағаны үшін алатын ақшасының отыз 
пайызын Шавкаттың терақысына қосты. 
Бұл – спортшылардың келісім шартын-
да көрсетілген заң. Шавкат көп жердегі 
сөзінде осы нәрселерді айналып өтті. Тіпті, 
өзіне көмек беремін дегендерге «бізге емес, 
жастарға көмектесіңдер» деген. Жастарға 
дегені – спортты жаңа бастап жүргендерді 
мегзегені. Әйтпесе, Шавкаттың өзі де жас 
қой, ол әлі отызға да толған жоқ.

Біз сөз басында Димашты, оны жақсы 
көргені үшін көп ұлт өкілдерінің қазақша 
сөйлеуге ұмтылатынын айттық. Шавкатқа 
байланысты да осындай оқиғалар орын алып 
жатыр. Американ журналисі Лора Санко де-
ген қыз қазақша үйреніп жүр екен.

Бұл туралы Шавкаттың менеджері 
Саят Әбдірахманов әлеуметтік желіде: «...
Қазір Шав каттың мұндағы қолдау шылары 
көбеюде. Оның жауын 

герлік әдістері мен харизмасы көпшілікті 
тартады. Шавкаттың салмақты қалпын 
америкалықтар жақсы қабылдады. Лора-
мен қызық жағдай болды. Ол қазақша оқып 
жатыр. Менде оның аудиохабарламасы бар. 
Өзінің қаншалықты дұрыс сөйлеп жатқанын 
сұрады. Өте жақсы сөйлейді. Жалпы алғанда 
бұл оқиға қарқын алуда...», – деп жазыпты.

Шавкат октагонға үнемі қазақтың ұлттық 
бас киімі қасқыр тымақпен шығады. «UFC-
мен шартқа отырғанда не киетінің туралы 
да көрсе тіледі. Мен октагонға қазақтың 
дәстүрлі бас киімі тымақпен шығамын 
дегенмін. Олар біраз уақыт тымақ жайлы 
мәліметтер жинап, тексеріп көрді, ақыры 
келісім берді. Мен тымақ арқылы қазақтың 
дәстүрін, шеберлік өнерін, мәдениетін 
көрсетемін және көк туымды көтеріп, осы 
тымақты киіп шыққанда керемет шабыт ала-
мын», – дейді Шавкат. Бұл – оның өз ұлтын, 
ата салтын қас терлеуі. Нағыз батырларға тән 
қасиет!

Сонымен бірге Шавкат Нилмен жекпе-
жегін аяқтаған сәтте қазақтың жомарттығын 
да танытып өтті. Ол өзіне сұрақ қоюға 
жақын келген UFC-дің атақты коментаторы 
Джо Роганның басына қазақтың ұлттық бас 
киімі, қасқыр ты мақты кигізе салды. Мұндай 
сый күтпеген коментатор риза болды. Мұны 
«Youtube» арнасынан көруге болады.

Шавкаттың ұлтжандылы ғын оның «Но-
мад» деген ла қап атынан да сезуге болады. 
Бұл – «көшпенділер» ұғымын біл діретін 
атау. Біздің бабалармыз кең даласында 
көшпенді тір шілік еткен. Демек, ол тарихты 
еске салады.  

Шавкат – өте сауатты, әдіс кер, һәм күшті 
спортшы. Ол кәсіби мансабында 17 жекпе-
жегінің бәрін мерзімінен бұрын аяқтаған. 
Оны америкалықтар «Қазақ терминаторы» 
деп те атап жүр.

Біз Шавкаттың UFC чемпионы бола-
тынына кәміл се німдіміз. Себебі, ол бірді 
жы ғатын білек күшіне де, мың ды жығатын 
білім күшіне де ие болған жас. Оның ең ба-
сты қуа ты халқын сүйген жүре гін де, жүрек 
қуаты – ең алапат күш.

Алдағы уақытта, мүмкін жаз да, мүмкін 
күзде Шавкат тың тағы бір жекпе-жегін 
көріп қалармыз. UFC президенті Да на 
Уайттың айтуынша, Шавкат келесі кезекте 
октагонға америкалық арап Белал Мұ хам-
медпен шығады. Белал – ММА-да 22 кез-
десу өткізіп, 3 мәрте ғана ұтылған, күшті 
қарсылас.

Шавкаттың өзі: «Маған кіммен шықсам 
да бәрібір» деген еді. Оның басты мақсаты – 
күллі әлемге қазақтың атын жеңіс екпінінде 
естірту.

Жүрек 
күші 
тулаған 
жауынгер
Шавкат Рахмонов кім?

«Сыр медиа» ЖШС ұжымы және Қазақстан Журналистер 
одағының облыстық филиалы  Халықаралық «Алаш» әдеби 
сыйлығының және «Құрмет» орденінің иегері Молдахмет Қаназға 
зайыбы

Шарипа Құтпанбетқызының 
қайтыс болуына байланысты қайғысына ортақтасып, көңіл айтады.

***
Эколог-жазушы Сайлаубай Жұбатыров Халықаралық «Алаш» 

әдеби сыйлығының және «Құрмет» орденінің иегері Молдахмет 
Қаназға зайыбы Батыр ана, білікті педагог

Шарипа Құтпанбетқызының 
қайтыс болуына байланысты қайғысына ортақтасып, көңіл айтады.

***
Қорқыт ата атындағы Қызылорда университетінің ұжымы 

Әкімшілік-құқықтық мәселелер бойынша ректордың ке ңесшісі 
Нұрмантай Басығараевқа ағасы

Жетпісбай Асқарұлының
дүниеден озуына байланысты қайғысына ортақтасып, көңіл айта-
ды.

***
«Қазақстан темір жолы» ұлттық компаниясы» акцио нерлік 

қоғамының «Қызылорда магистральдық желі бө лімшесі» филиалы, 
Қызылорда қосалқы бөлімі, «Қазкөлік кәсіп» ҚБ Қызылорда фили-
алы, Сыр бойындағы сала лық мекемелердің кәсіподақ ұйымдары 
мен аймақ темір жолшылары «Қызылорда магистральдық желі 
бөлімшесі» филиалының директоры Басықараев Ибраким 
Асқарұлына ағасы

Жетпісбайдың
қайтыс болуына байланысты қайғысына ортақтасып, көңіл айтады.

Хабарландыру
Балық ресурстары мен басқа да су жануарларының уылдырық шашу 

және көбеюі кезеңінде Арал теңізіне құяр сағадан Түркістан облысының 
әкімшілік шекарасына дейінгі Сырдария өзенінде 1 сәуiр мен 30 ма-
мырды қоса алғандағы аралықта, Кiшi Арал теңiзiнiң су айлағында 1 ма-
мырдан 10 маусымды қоса алғандағы аралықта, Қызылорда облысының 
шегіндегі су айдындарында 20 сәуірден 10 маусымды қоса алғандағы 
аралықта, Сарышығанақ және Бутаковка шығанағында сонымен қатар, 
осы шығанақтарды байланыстыратын сағаларда мұздың ыдырауынан 
бастап маусымның 10-на дейін балық аулауға тыйым салу енгізілген.

Сонымен қатар, артемияның көбеюі кезеңінде Өзбекстан 
Республикасының мемлекеттік шекарасына дейін Қазақстан 
Республикасының аумағы шегінде Тұщыбас, Чернышева шығанақтарын 
қоса алғанда, Үлкен Арал теңізінде 1 сәуірден 31 шілдені қоса алғандағы 
аралықта артемия жұмыртқаларын жинауға және дайындауға тыйым 
салынғандығын хабарлаймыз.

Облыс аумағындағы барлық табиғат пайдаланушы ларының 
балық шаруашылығын жүргізу келісім шартына сәйкес жоғарыда 
көрсетілген кезеңдерде бекітіліп берілген балық шаруашылығы су 
айдындарында және (немесе) учаскелерінде балық ресурстары мен 
басқа да су жануарларының қорғалуын қамтамасыз ету қажеттілігін 
назарларыңызға саламыз.

Байланыс телефоны: 8 (7242) 23-57-14
    

Арал-Сырдария облысаралық бассейндік балық шаруашылығы 
инспекциясының балық шаруашылығы бөлімі1-бет 

Ел театрларының шығармашы
лық дамуы мен өркен жаюы 
үшін бар мүмкіндіктер жасалған. 
Респуб ликалық, облыстық, 
қалалық, ау дан дық, тәуелсіз, жеке, 
халық театр лары секілді 60тан 
аса өнер ор далары Халықаралық 
театр күнін кәсіби мереке ретінде 
мән беріп атап өтуге ерекше назар 
аударып келеді. Мұндайда әркім өз 
дең гейінде, өз мүмкіндіктерінше 
сүйікті көрермендерінің назарын 
өзіне аударып, жетістіктерін атап 
марапатталып жатады. Наурыз 
айының алғашқы күнінен баста
латын мерекелік көңілкүй театр 
күнінде де ерекше бояубедерімен 
айшықталады. 

Ал қазақ театр өнерінің қара
шаңырағы Қызылорда десек, бұ
ған ешкімнің таласпасы анық. 
Се бебі тұңғыш кәсіби ұлт театры 
Қы зылорда қаласында ұйымдас
тырылды. 

– 1926 жылдың 13 қаңтарында 
Көшке Кемеңгеровтың «Алтын 
сақа» пьесасымен және үлкен 
концертпен тұңғыш рет театр 
шымылдығы ашылды. 1928 жылы 
астана Алматыға көшірілуіне бай
ланысты театр да қоныс аударды. 
1937 жылдан бастап академиялық 
театр атағын алды, ал 1961 жыл
дан бастап Мұхтар Әуезовтің есі
мі берілді.  Алғашқы репертуарды 
құруға Әуезов, Сейфуллин, Май
лин еңбек етті. Ерте кезеңде, Со
вет өкіметінің қалыптасуын бей
не лейтін спектакльдер қойыл ды. 
«Қызыл сұңқарлар», Оспанов пен 
Өтеу линнің «Зарлық» қо йылым
дары, сондайақ қазақ халқының 
көтеріліске дейінгі, ескі ауыл тұр
мысы, Әуезовтің «Қаракөз», «Бәй
бішетоқал», Май линнің «Не ке 
қияр», «Шаршар молда», Ерда
наевтың «Мал қамбай», Шанин
нің «Торсықбай», «Айдарбек», 
«Ар қа лықбатыр» қо йылымдары 
қойылды, – дей ді театртанушы 
Ұлбол сын Қылыш баева.

Сыр өнерінің қарашаңырағы 
– Нар тай Бекежанов атындағы об
лыстық қазақ академиялық му зы
калық драма театры 1955 жылы 
Талдықорған қаласында құры лып, 
1960 жылы Қызылорда қала сы
на көшірілді. Оған 1997 жылы 
музыкалық, 2019 жылы акаде
мия лық мәртебе берілді. Театр 
халықты эстетикалық адамгер
шілік пен із гілікке тәрбиелейтін 
орынға айналып үлгерді.

Сұлу өнерімен сүйсіндіріп ке ле 
жатқан Сыр елінің дарынды лары 
да қашанда мәртебе мінберінде. 
Актер қауымының еңбегін ел 
елеп, ха лық қашанда құрметтей 
біледі. Осы орайда, Нартай Бе
кежанов атындағы облыстық 
қа зақ академиялық му зыкалық 
драма театры 68маусымның шы
мылдығын түргенін тілге тиек ет
кіміз келіп отыр. Жарты ға сыр дан 
астам тарих кернеуіндегі Сырдың 
бас театры үшін бұл – үлкен бе
лес. Ал 69маусым осы жылдың 

қыркүйек айында салтанатпен 
ашылады.

Өзінің тарих тақтасында та
лай шығармаларды сахна төріне 
шығарып, текті тұлғалардың сах
налық бейнесі облыстық театр тө
рінде көрініс тапты. Кейінгі жыл
дары сахналанған қойылымдардан 
театр шығармашылығындағы 
жа   ңашылдық пен өзгерістер де 
анық байқалады. Оның айқын 
дә лелі ретінде Данияр Базар
құ  ловтың режиссурасымен қо
йылған, 68маусымның ал
ғашқы пре мьерасы болған 
Уильям Шекс пирдің «Ромео мен 
Джульет та» спектаклін ауыз тол
тырып айтуға болады. Өткен 

мау сымда көрерменнің ыстық 
ықы  ласына, үлкен сұранысқа 
ие болған А.Володиннің «Кез
десу мен қоштасу» драмасы да 
Сыр сах насының сыршыл көрер
мендерін театрға одан сайын 
ынтызар етіп, өнер кеңістігін 
бір серпілтіп тас таған еді. 
«Жәмилә» қойылымы бол са 
көптің ойына төңкеріс жасады. 
Жаңа қойылым өзінің көркемдік 
деңгейі мен режиссерлық тың із
деністері және ұтымды актерлық 
ансамбльді құра білуі арқылы 
кө рерменді бірден баурап алды. 
Ак терлік құрамнан бөлек сахна 
сыртындағы қызметкерлердің де 
шығармашылық тәжірибе алма

суы жаңа қойылымның жұмыс 
про цесінде анық сезілді.

– «Ромео мен Джульетта» 
спек таклінің атмосферасын ай
шықтап, темпоритмін бір қа лып
та ұстап тұруға бүкіл де неңді 
шымырлатып сала беретін ком
позитор Нұрсұлтан Төреәлінің 
музыкасы, оқиға желісін дөп 
басқан сахналық қоз ғалыстарды, 
яғни спектакльдің плас ти  калық 
шешімін қою үшін арнайы ша
қырылған Әділет Таменов шығар
ма шы лығының ерекшелігін айта 
кету керек. Осы тұрғыда қойылым 
режиссері Д.Базарқұлов жалпы 
қойылым жасаушылармен бірлесе 
тыңғылықты жұмыстар атқарды.

Сол секілді Балалар жылына 
орай сахналанған Қ.Бегмановтың 
«Ер Төстік», «Ұр, тоқпақ» қойы
лымдарының режиссері Ерке
бұлан Қабдыл да осы бағытты 
бағамдап, көркемдік сапасы жо
ғары дүниелерді сахнаға әкелген 
болатын. Алғаш рет заманауи 
қойылымдарды сүзгіден өткізу 
үшін театр лабораториясы ашыл
ды. Бұл қадам жас артистердің 
талантын ұштап, талабына дем 
берді. «ҰБТ кілті», «Кім?», «Шы
ны керек...» спектакльдері кі
шігірім аудиторияны қамтыса да, 
өз көрерменін үлкен ойлар мен 
тол ғанысқа жетеледі. Бүгінде 
атал ған қойылымдарға күннен
күн ге сұраныс күрт артуда, – дейді 
театртанушы Ұлболсын Қылыш
баева.

Расымен де әуелден театр
аралық байланыс үрдісін бас тап, 
басқа облыстардағы жаңа қо
йылымдарды театр ұжымының 
ар найы барып тамашалауына, 
кәсіби тұр ғыда көкжиегін кеңей
туіне барынша жағ дай жасалған. 
Бұл тәжірибе алмасып, шы ғар ма
шылық ізденістерді нығайтуда зор 
мүм кіндіктерге жол ашылғанын 
айта кетейік. 

Өнер – халықпен бірге бол
ғанда ғана өнер. Ал әр қойылымға 
табанынан тік тұрып қол соққан 
халықты көріп тұрып еңбектің 
ақталғанын аңғарасың. Шынайы 
өмірдің шыны айнасына айналған 
сахна бір жолы махаббаттың ала
уын маздатса, бірде жүрек қылын 
шертеді, бірде тарих қойнына тас
тай салады. Солайша елді тебі
рентеді. 

Театрда тағы бір жүзеге асқан 
шаруа, орын таба алмай жүрген 
«Қуыршақ» театры кіші залды 
меншіктеп, репертуарын байыта 
бастады. Балалардың жүзіне қуа
ныш ұялатқан театрдың Ақтөбеде 
өтетін «Алақай» қуыршақ театрла
рының халықаралық фестиваліне 
қатысқаны – үлкен жаңалық. 

Өз айтары бар ұжымның ұлы
лықты ұғындырған қойылымдары 
көптің көңілінен шығып жүр. 
Тынымсыз ізденістің, маңдай 
тер дің арқасында жеткен бұл же
тістіктерге театр сыншылары да 
оң бағасын беріп жатқаны көңіл 
қуантады.

Шынайы өмір айнасы

Кеше Н.Бекежанов атындағы облыстық музыкалық акаде
миялық драма театрында Халықаралық театр күніне арналған 
«Сахна әлемі» атты мерекелік концерт болды.

Мерекелік іс-шараға облыс әкімінің орынбасары Нұрымбет 
Сақтағанов қатысып, барша өнер иелерін Халықаралық театр кү-
німен құттықтады.

– Халықаралық театр күні – теа тр қайраткерлерінің кәсіби ме-
рекесі ғана емес, күллі өнерсүйер қауымның мерекесі. Себебі, ол 
– халықтың рухани қуаты, жан байлығының бастауы. Ұлы өнерді 
ұлықтап келе жатқан Н.Бекежанов театры мен қалалық Жастар 
теат ры ұжымына шығармашылық табыс тілеймін, – деді облыс 
әкімінің орынбасары.

***
А.Тоқмағамбетов атындағы қа лалық мәдениет үйінде Жа

стар театрының ұжымы «Олимптің күй реуі» мифологиялық 
драмасын кө рермен назарына ұсынды.

Іс-шараға қала әкімінің орынбасары Жанмұрат Сейілов 
қатысты.

– Жастар театры ұжымын алғаш үйірме ретінде ашылған 
сәтінен жақсы білемін. Театрдың ең жанды жері – репертуар бол-
са, өнер ұжымы бұл күнде түрлі жанрмен жарақтанып, шырқау 
шыңдарға беттеп барады десем қателеспеймін, – деді Ж.Сейілов.

Сондай-ақ Н.Бекежанов атын дағы қазақ музыкалық акаде-
миялық драма театрының директоры Мұхтар Ниязов белгілі өнер 
тарланы Оңталап Нұрмаханов бастаған Жастар театры ұжымына 
шығармашылық табыс тіледі.

Қала әкімінің орынбасары театр артистерін кәсіби мерекемен 
құттықтап, облыс, қала басшылығының алғыс хаттарын табыс 
етті.


